
LOT 2 - Klizište „Mahmutovici“ u općini Kalesija 

 

TEHNIČKI OPIS 

Predmet ovog projekta je sanacija klizišta na području općine Kalesija, MZ Dubnica. Nakon 

provedenih analiza, došlo se do zaključka da su osnovni uzroci nestabilnosti i nastanka klizišta 

višeznačni. Zbog prisustva gotovo nepropusnih slojeva glina, voda se ne procjeđuje vertikalno, 

već struji kroz slojeve niz padinu i uslijed ovih pritisaka vode povećavaju se smičuća 

naprezanja. U ovakvim uvjetima rješenje sanacije klizišta treba tražiti primjenom mjera 

dreniranja i kontrolisane odvodnje vode iz tla. 

U ovom slučaju došlo je do oštećenja lokalnog asfaltnog puta na dužini od 25 m koji se nalazi u 

području klizišta. Akcenat sanacije je stavljen na sprečavanje mogućih daljnih oštećenja puta, odnosno 

na izradu sistema odvodnje površinskih i podzemnih voda. 

U skladu sa osnovnim uzrocima nestabilnosti, predlaže se izrada drenova za prihvat površinskih i 

podzemnih voda iz tijela klizišta. Koncept stabilizacionih radova postavljen je prioritetno u cilju 

prihvata površinskih i podzemnih voda drenažnim kanalima, a zatim njihovo kontrolirano odvođenje 

niz padinu di postojećeg recipijenta. Također, sastavni dio rješenja je i sanacija trupa puta kamenom 

naslagom krupnoće 30 – 50 cm. 

Uvažavajući geotehničke karatkeristike terena, tehničke mjere sanacije sastoje se od izrade sistema 

drenažnih rovova i revizionih okana kojima se prikupljaju podzemne i površinske vode. Drenažni rov 

se sastoji od rebrastih cijevi klase SN8 (profila DN=250 i 200 mm) koje su perforirane po 1/3 površine 

cijevi i filterskog materijala (maksimalnog zrna do 32 mm) debljine cca 30 cm, koji je obložen 

geotekstilom. 

Materijal iz iskopa je potrebno iskoristiti za nivelaciju terena na površini klizišta. Zatrpavanje rova je 

potrebno izvršiti kamenim materijalom koji omogućava efikasnu procjedljivost vode do filterskog 

materijala. Reviziona okna su betonska prečnika R=1000mm. Njihova visina zavisi od geoloških i 

hidrogeoloških karakteristika lokacije na kojoj su ugrađeni. 

Kopani drenovi podrazumijevaju zemljane radove koji se trabaju izvoditi u području klizišta duž cijele 

padine. Glavni drenažni rov se vodi duž najveće depresije te se u taj rov „ubadaju“ i tzv. bočne drenaže 

odnosno drenažna rebra. Kopani drenovi se izvode okvirnih dubina 3,0 m jer se na taj način omogućava 

spuštanje piezometarske linije cca 2 m ispod površine terena. 

Kako je riječ o zahvatu u materijalima koji se prilikom iskopa mogu zarušavati, iste je potrebno izvoditi 

napredovanjem od nožićnog dijela pokosa prema gore, uz primjenu neke od metoda zaštite vertikalnih 

denivelacija (npr. Čelična oplata). Iskope, odvoz i zatrpavanja drenažnim i kamenim materijalom 

potrebno je izvoditi sukcesivno kako se na terenu ne bi desila dodatna pojava nestabilnosti zbog većih 

količina materijala iz iskopa kao i dovezenih drenažnih i kamenih materijala. Po dostizanju dna iskopa, 

slijedi ugradnja podloge ispod drenažne cijevi od sitnog pijeska, zatim ugradnja drenažnih cijevi Ø 

250mm duž „glavnog“ rova, odnosno Ø 200mm duž bočnih rovova. Zatim slijedi nasipanje drenažnim 

materijalom propisane frakcije koji se prekriva geotekstilom, te zatrpavanje rova kamenim 

materijalom koji omogućava procjeđivanje vode kroz čitavu dubinu rova. Prikupljene drenažne vode 

upuštaju se u sabirna okna i dalje PVC cijevima Ø 250mm odvode do recipijenta. Nakon zatrpavanja 

drenažnog rova kamenim materijalom, potrebno je izvršiti uređenje površine terena materijalom iz 

iskopa, prema nacrtima datim u projektu. Širina kampade i nagibi iskopa prikazani su orijentaciono na 



osnovu podataka iz geomehaničkih istraživanja prema čemu će Izvođač na terenu, ukoliko se za tim 

pokaže potreba, korigovati ove veličine iz saglasnost projektanta i nadzornog inžinjera. 

Sanacija klizišta obuhvata sljedeće radove: 

− Pripremni radovi 

− Sanacija trupa puta 

− Izrada drenažnih rovova 

− Završni radovi 

 

Pripremni radovi 

Pripremni radovi obuhvataju tehničku i pripremu gradilišta, čišćenje terena i uklanjanje rastinja na 

području zahvata te geodetska iskočenja. Prethodno pripremnim radovima potrebno je obezbijediti 

pristup lokaciji. Tehnička priprema i priprema gradilišta obuhvata uređenje prostora za deponovanje 

materijala potrebnog za sanaciju.  

Sanacija trupa puta 

U okviru sanacije trupa puta predviđena je izgradnja putnog kanala u padu prema uzdužnom profilu 

od ½ cijevi Ø 600mm na betonskoj tajači, kao i čišćenje putnog kanala u dužini od 20 m. Imajući u vidu 

položaj supstrata ispod puta dubine do 3m, predložena je sanacija trupa puta kamenom naslagom koja 

se fundira u supstratu. Nakon saniranja nosivog dijela puta, potrebno je izraditi završni dio puta od 

kamenog nabijenog tucanika i asfalta debljine 7cm sa bankinama od kamenog tampona. Sa donje 

strane puta su predviđena dva drenažna rova dužine po 10m sa sabirnim šahtom. 

Izrada drenažnih rovova 

Drenažne cjevovode je potrebno izvesti prema datoj situaciji i prema uzdužnom profilu. Glavni sabirni 

dren je Ø 250mm dok su lateralni drenovi Ø 200mm. Duž sabirnog drenažnog cjevovoda su predviđeni 

revizioni šahtovi sa temeljnom kinetom od AB dok je ostatak šahta predviđen od betonskih cijevi Ø 

1000mm sa konusnim završetkom i AB poklopcem sa upuštenim rukohvatom. Na kraju drenažnog 

voda pri ulivu u recipijent predviđena je betonska izlivna glava. Sve materijale koji se ugrađuju 

odobrava nadzorni organ. 

Završni radovi 

Nakon izrade drenažnih vodova i pratećih šahtova, potrebno je izvršiti nivelaciju terena na području 

klizišta sa padom 2% prema centralnom sabirnom drenu. Za nivelaciju terena koristiti postojeći 

zemljani materijal i materijal iz iskopa. 

